
Митта Ваҫлейӗ: 
«Ҫӗкленчӗ сыпӑннӑ 
ҫунатӑм...» 

«Шурӑ тум тумланнӑ Шупашкар...» 
Шупашкӑрти ҫуллахи х ӗ в е л л ӗ ир. А с л ӑ урамра халӑх йышлах 

мар. Пире хирӗҫ тӑвалла шурӑ т умлӑ хӑ тлӑ ҫын хӑпаратчӗ, ҫурӑ 
шӗлепкине алла тытнӑ , васкамасӑр шухӑшлӑн утать. 

Вӗренме кӗрес шутпа вӗтеленекен Элекканпа Денис Гордеева тата 
ыттисене тӗп вулавӑша ҫул кӑтартса яракан студент, манӑн ентеш 
Э н т р и А л е к с е е в ш у р ӑ т у м л ӑ та т и р п е й л ӗ ҫын умӗнче ч а р ӑ н с а : 
"Чӑваш ачисенчен Митта сӑвӑҫа салам! " - тесе хыттӑнах каларӗ. 
Поэт ҫӳҫне шӑлса илчӗ, чарӑнса тӑрсах пире ӑ ш ш ӑ н а л ӑ тытса са-
ламларӗ . Энтри Рыкка пӗлтӗр Миттапа пединститутри "Студентсен 
ҫурхи уявӗнче" паллашнӑ иккен. 

Хытах савӑнтӑмӑр. Вара Атӑл хӗрринчи тӗп вулавӑша кӗрле-кӗрле 
калаҫса утрӑмӑр. Денис Гордеев анатрисем пулнӑран Миттана унч -
ченех вуланӑ. "Кӑмӑлтан" кӗнекери сӑвӑсене тӳрех 99 енрен уҫса 
пӑхма сӗнчӗ: 

«Пит маттур-ҫке Иванов бульваре, Пыллӑхри пек ҫамрӑк 
ҫӑкасар. Ҫта ҫитсен те манӑҫа тухмарӗ , Шурӑ тум тумланнӑ Шу
пашкар.. .» Сӑвва самантрах пӑхмасӑр калама вӗрентӗмӗр. 

Ҫав 1957 ҫулхи ҫуллах Митта Ваҫлейӗ вилсе кайнӑ, ун ҫинчен 
эпӗ студент пулса тӑрсан кӗркунне ҫеҫ пӗлтӗм. 

Сӑвӑҫӑн хавасланнӑ сӑнӗ ман асра ӗмӗрлӗхе тӑрса юлчӗ . Пӗрре 
тӗл пулниех чунтан юратса пурӑнмалӑх пулчӗ. "Кӑмӑлӑмпа шухӑшӑм" 
(1959) кӗнеки вара поэтпа иккӗмӗш хут чӗррӗн калаҫнӑн туйӑнчӗ. 
Виҫӗ Юмарт - Валерий Егоров, Виталий Чекушкин, Геннадий Тро
фимов тата икӗ Гордеев Дениспа Элеккан - Миттана асла хуратчӗҫ, 
вӑл ҫырнисене, шухӑшланисене вӑл вӑхӑтра литпӗрлешӳре сӳтсе 
явман кун та пулман-тӑр. 

Манӑн тӑвӑнса ҫитнӗ чуншӑн вӑл вӑхӑтра Митта чӑтӑмлӑхӗ эмел 
вырӑннехчӗ. . . 

«Хам сӑмаха каларӑм...» 

XX ӗмӗр пуҫӗпе вӗҫне тата ӑрусен асне Митта Ваҫлейӗ вичкӗн 
ш у х ӑ ш л ӑ та таса чунлӑ сӑвӑҫ ячӗпе кӗрсе юлчӗ . Ӗнтӗ ун пирки ка-

лас ырӑ сӑмаха йӑлтах каланӑ, вӑл ҫырнине йӑлтах пухса кӑларнӑ темелле , 
анчах пухмалли те, пуррине саманасен виҫипе картса хакламалли те, ятне чыс-
ламалли те чылай-ха. 

Капла калани вӑл Митта Ваҫлейӗн пурнӑҫӗпе пултарулӑхне халиччен хак па-
маннине пӗлтермест. Сӑвӑҫ телейне, тӑван халӑхра вӑл нихҫан та ерчӗн ывӑл 
пулман, вӑйпитти вӑхӑтне пусмӑр картинче ирттерсен те хӑйне мӗскӗн тарҫӑра 
шутламан . 

Таланчӗшӗн , элтешле (гражданла) хастарлӑхӗшӗн ӑна малашне те Ҫеҫпӗл-
пе, Хусанкайпа юнашар лартӗҫ, чӑтса ирттернӗ хурлӑхӗнчен пин хут сӑваплӑ-
рах чыспа мухтаса пуҫ тайӗҫ. Поэтӑн ҫутӑ сӑнарӗ, чӑтӑмӗ, ҫирӗплӗхӗ, ӑсталӑхӗ, 
шухӑшӗсем ҫапла хак пама хистеҫҫӗ. 

Митта Ваҫлейӗ - чӑваш халӑхӗн юратнӑ ывӑлӗ . Ҫӗнетӳ сехечӗ ҫапсан унӑн 
сӑввисем тата уҫҫӑнрах, ӑнланмалларах илтӗнсе кайрӗҫ. Сӑвӑҫ хӑй каланӑ пе-
кех, вӗсем шӑратнӑ хурҫӑ пек янӑракан пулса тӑчӗҫ. Вӑхӑт вӗсене тӗрӗслесе 
хакларӗ. 

Мӗн тӑвӑн - пурнӑҫ диалектики кӑткӑс! Паян вӑл пӗрне ҫӗклентерсе хӑпар-
тать, ыран - тӗпӗрне, виҫҫӗмӗшӗнче тата пачах та тивӗҫлӗ марри ҫӳле карма-
шать.. . Пӗрех те, темле пулсан та, тӗрӗслӗх витӗр таса шухӑшлӑ сӑмахсем кӑна, 
вӑхӑт али витӗр тарӑн туйӑмлӑ поэзи ҫеҫ упранса тухаять. Пушшӑн павӑрни те, 
чуххӑммӑн чакӑлтатни те часах сивӗнет, вара ҫӳлӗк айӗнче вӗсенчен сӑмах купи 
кӑна выртса юлать. 

Пичетленнӗ сӑмах та, сӑвӑ та ҫулсеренех шутсӑр нумайланать. Татса кайнӑ 
пӗверен юхакан шыв пекех кӗрлет ҫӑмӑлчах сӑвӑ-юрӑ. Ытти пин-пин кӗнеке хуш-
шинче йӗрсӗр иртекен сӑвӑ пуххи тем чухлех. Ҫапла пулмала та-ши вӑл? Ҫав 
чараксӑр юхӑмра ӑслӑ е ухмах, тирпейлӗ е лӑп-лап , хитре е тӗссӗр сӑмахсен 
юхӑмӗнче - Митта Ваҫлейӗн "Кӑмӑлӑмпа ш у х ӑ ш ӑ м " (1959) тата "Ҫырнисен пух-
хин" 2 т о м ӗ шыв илеймен утрав пек ешӗлленсе пурӑнаҫҫӗ. 

Пӗр сӑвӑ хыҫҫӑн тепри, Петёр Хусанкай каларӑшле, "чӑн-чӑн ӗнчӗ пӗрчисем 
пек йӑлтӑртатса тӑраҫҫӗ. Халӑх чӗлхи, наци сӑн-сӑпачӗ, сахал сӑмахпа нумай 
калама пӗлни, таса кӑмӑл, вӗри чӗре таппи, тарӑн шухӑш - акӑ мӗн туять вула-
кан Митта сӑввисенче" . 

Сӑвӑҫсем ҫинчен ырласа е хурласа калаҫни, тен , вырӑнлах та мар пуле. Сӑвви-
сене вула та - виҫ-тӑват ҫавраранах вӗсем мӗн тутӑллӑ пулнине туйса илетӗн. 
Лайӑх сӑвӑ вӑл поэзие юратса е ӑнлансах кайман ҫынна та мӗн чухлӗ те пулин 
илӗртетех. Тепӗр чухне мӗн илӗртнине те каласа параймастӑн, анчах ҫав туртӑм 
пурри, вӑл килӗшӳллӗ пулни - куҫ кӗретех. «Сиктермерӗн мана кӗленче сӑпка-
ра, Макӑрсан пыл хумарӑн тута-ҫӑвара, Анчах сансӑр пуҫне, ыр ҫӗршывӑм, Тӗнче-
ре чи хакли тек пур-ши вӑл». (1926). 

Ҫамрӑклах каланӑ теме те йывӑр. Ватӑ ҫын сӑмахӗ пек витӗмлӗ. Е тата теп
ри, ҫав вӑхӑтрах калани: «Ҫамрӑклӑх - вут асамат. Ҫамрӑклӑх , теҫҫӗ, ҫиҫӗм. 
Ҫиҫӗм тӗнче касаймасть, Ҫамрӑклӑх касӗ те виҫӗ». (1926) «Ҫӗршывӑм, ҫӗршывӑм, 
мӗн кирлӗ сана, Мӗскер эс ыйтатӑн, мӗскӗр ӑмсанан? Туятӑн-и эсӗ ҫак пирӗн 
чӗре - Пӗр саншӑн тапать вӑл, пӗр саншӑн хӗрет» (1926). 

Яш чухне (хӑй калашле - ӑнкару ҫулӗсенче) ҫӗкленӳллӗн ҫырнисем. Пӑр тап -

раннӑ, уҫӑ сывлӑш ҫӗкленнӗ вӑхӑт. XXI ӗмӗр пуҫламӑшӗнче арканакан, ҫаратакан 
ҫӗршыв ҫинчен хальхи ҫамрӑксем сӑвӑри пекех шутламаҫҫӗ пулсан та, паттӑрлӑх 
(патриотизм) туйӑмӗ вуҫех сӳнмен-ха. Паян та яш-кӗрӗмӗн Тӑван ҫӗршывран ыйт-
малли сахал мар - ӑҫта сулӑнать вӑл, кама ҫаратать, мӗскер ӑмсанать? 

Миттан чӑн-чӑн вичкӗн сӑввисем кусем мар. Вӗсем каярах ҫуралнӑ, хӗн-хур 
ҫулӗпе Ҫӗпӗр урлӑ каҫса килсен. 

«Кам тӳссе ирттерчӗ ҫынпа тан, Кам ырра усал теме хӑймарӗ , Усала айванӑн 
пуҫ таймарӗ - Ҫав калатӑр пӗтӗм кӑмӑлтан: Ҫамрӑк ӗмӗр харама каймарӗ (1957). 

Йӗркерен шӑратнӑ таса поэзи тӗслӗхне "Хальхаҫҫӑн ҫырнисем" тата "Тайӑр" 
сӑвӑ ярӑмӗсенче куратпӑр. "Тайӑр" ятпа пӗрлештернӗ сӑвӑсен ярӑмне поэма тесе 
пӑхаҫҫӗ. Тен, ӑна вӗҫне ҫитерсе сыпӑнтарнӑ пулсан, вӑл хӑйне евӗрлӗ поэма пу-
латчӗ те пулӗ. Хальлӗхе - пӗр сӑнарпа та мӗнтелпе (темӑпа) шӑнӑрласа ҫыхнӑ 
сӑвӑсен ярӑмӗ (цикл) вӑл. Александр Твардовский "Василий Теркине" е Петӗр Ху-
санкайӑн "Тилли юррисем" шайне ларас хайлав никӗсӗ кунта. Пултару сулмакӗ, 
пиҫӗлӗх, шухӑшпа кӗвӗ пӗрлӗхӗ. Кашни йӗрки, кашни сӑмахӗ - вушар ӑшне ҫапса 
лартнӑ качаллӑ пӑта пек. Ҫирӗпленсе ҫитнӗ шухӑшсем, тӑвӑнса лӑпланнӑ кӑмӑл, 
пулассине малтанхипе картса пӑхни, ӑсчахлӑх, виҫелӗх... ӗмӗтпе талпӑну. 

"1957 ҫул. Январей 1-мӗшӗ. Иртнӗ ҫул маншӑн та пултарулӑх ҫулӗ пулса тӑчӗ . 
Мӗн шухӑшланине пӗтӗмпех тӑваймарӑм пулсан та, ҫапах та, вӑй ҫитнӗ таран, 
чӑваш ҫырулӑхӗнче хам сӑмаха каларӑм" . 

Т и с к е р л ӗ х п е с у я л ӑ х , х а я р л ӑ х п а у л т а в , ҫ ӑ т к ӑ н л ӑ х и р т ӗ х с е т ӑ н ӑ ч у х н е 
тӗрӗслӗхпе яваплӑхшӑн кӗрешекенсен шӑпи ялан тенӗ пекех пӳкле вӗҫленнӗ. 
А с и л ӗ р Герцена, Пестеле, Пушкина , Лермонтова , Гарсиа Лоркӑна, Ҫеҫпӗле , 
Юмана. Тӗрлӗ халӑх ывӑлӗсем, тӗрлӗ ҫӗртисем, тӗрлӗ вӑхӑтрисем. 

Пӗрех те кун-ҫулӗсен чуппи пӗр йӗрлӗ, кӗрешӗвӗ пӗр хӗмлӗ те синкерлӗ. Ҫын 
аллинчи шӑпа вёсен ӑс-хакӑл хӑватне сӳнтереймен, тӗрӗс шухӑшӗсене, вӗри 
сӑмахӗсене, таса ӗмӗчӗсене вараласа хурайман. Тӗнче ҫав хӑвата курса 
тӗрӗс хакланӑ. 

Митта Ваҫлейӗ канӑҫсӑр та хатар, талантлӑ ҫынсен картинчен. Ӑшӗнче 
тапса тӑракан кӑмӑлне, пуҫӗнче ҫаврӑнакан шухӑшӗсене пухусенче хӑра-
масӑр калать, тӳресене ҫырса парать, юлташӗсене ҫине тӑрса ӑнлантарать. Чап 
илес тесе-и? Вӗҫкӗнленсе хитре курӑнам тесе-и? Хаяр тытӑҫу мӗнле 
ҫулӑм сапнине курми каччӑ пулман-ха Митта Ваҫлейӗ . Хӑравҫӑ та сутӑнчӑк 
эрттел хушшинче чухне те кӗрешӗве ҫӗкленме хӑраман . Кайран, пуҫилрен 
килсен мӗнле а л ӑ тытса, пӗрле калаҫса ӗҫленӗ-ши вӑл пӳтсӗрсемпе? Литерату
ра умӗнчи пысӑк тивӗҫне пурнӑҫлас тесе шӑлне ҫыртса чӑтнӑ пуле тетӗп . Кала-
супа мар, ӗҫпе кӑна хупласа хума пулать йӗксӗк каҫрашкасене. 

Кашни вуламассеренех Миттан сӑмах ӑсталӑхӗ, шыравӗ савӑнтарать: «Ҫӳресе 
ҫинҫелмен ҫӳрен ут... Лар, савни, вӗҫтерер пӗреххут!» е тата «Ҫӑлтӑр хушка, ан 
хашка С ы в л ӑ ш ҫ а в ӑ р м и . Тёк татнӑ пек ан в а с к а - Иртрӗ ҫӑварни. . .» Н и м л е 
урӑхла калама ҫук ҫаврӑмсем. Аптранӑ енне вырӑсла куҫарнисене тытса пӑхатӑп. 
Ҫук, яхӑнне те пыраймаҫҫӗ ! Ҫакӑ ӗнтӗ вӑл тӑван сӑмах техӗмӗ , шухӑш витӗмӗ , 
сӑнар сисӗмӗ ! 

Тӗрмерен тата Ҫӗпӗрти ссылкӑран я н ӑ ҫырӑвӗсем, суд ӗҫӗсем Митта Ваҫ-

л е й ӗ н тасалӑхне кӑтартаҫҫӗ. Э п ӗ ун й ы ш ш и мӗнтелсене (документсене) вула-
ман мар. Паллӑ ҫынсемех пӗр-пӗрин ҫине нӗрсӗр элек сапнине, хӑйсене сыхпа-
са хӑварас тесе ыттисене куҫ хупса илмесӗрех сутнине вуласа йӗрӗнни те пулнӑ. 

Митта ҫырӑвӗсем, тӗрме хучӗсем сӑвӑҫ шӑпине, савӑнӑҫӗпе асапне, кӑмӑл-
туйӑмӗн тымарӗсене лайӑхрах ӑнланма, вӗсем урлӑ сӑввисен хакне курма 
пулӑшаҫҫӗ . 

Мита Ваҫлейӗ - тӗрлӗ енлӗ талант. Поэзире вӑл сӑвӑсемпе ҫеҫ мар, поэмӑ-
семпе те паллӑ («Савни парни», «Сӗрӗмре» , «Ҫӗр чӗлхи», «Октябрь тантӑшӗ» , 
«Тайӑр») . Вӑл А .Пушкинӑн «Борис Годунов» трагедине, М.Горький «Фома Гор
деев» , Л.Кассилӗн «Аслӑ хирӗҫтӑру» романӗсене, В.Овечкин очеркӗсене, ҫавӑн 
пекех т ӗ р л ӗ х а л ӑ х поэчӗсен с ӑ в в и с е н е ч ӑ в а ш л а к у ҫ а р н ӑ . Митта В а ҫ л е й ӗ н 
очерксем, статьясемпе рецензисем те сахал мар. Унӑн поэзийӗпе прозинче, ҫыр-
ӑвӗсемпе куҫарӑвӗсенче упранакан ӑсчахлӑх, кӑмӑл-туйӑм - чӑваш халӑхӗн ӑс-
хакӑл пуянлӑхӗ. Кӗрлесе ҫӗкленекен ҫӗнетӳ саманин ирӗклӗ кӗрешӗвӗнче эпир 
хамӑр ӗҫсемпе шухӑшсем ҫине Митта куҫӗпе те пӑхса илетпӗр: тӗрӗс сӑмаха, 
ырӑ ӗҫе мухтатпӑр, нӗрсӗрлӗхӗ, панккавлӑха сивлетпӗр. Митта Ваҫлейӗ - пирӗн 
пӑлхавӑрлӑ вӑхӑтӑн шанчӑклӑ ю л т а ш ӗ . Кӗрешӳри хастарсен тусӗ вӑл. 

Митта кӑмӑлӗпе шухӑшӗсем 

Митта - гуманист, патриот, философ. Ҫакна ӑнланса илме вӑл ҫырнисене 
вуласа пӑхӑпӑр. "Эпир икӗ ӗмӗр пурӑнас ҫын мар, патша та пулас ҫук. Пӗртен 
пӗр кӗске ӗмӗре ҫын пек, таса ҫын пек ирттересчӗ, ирӗккӗн те, ирӗксӗр те 
сутӑнчӑк пулас марччӗ" . (Кун кӗнеки, январей 5 -мӗшӗ , 1957). 

"Ӗҫхӗлӗн пултарулӑх отчечӗ. . . Шавлипе Харлампьев мӗскӗне мӗн кӑна кала-
са хӑртмарӗҫ. 1937 ҫулхи ӗҫсене аса илтерчӗҫ. . . Э п ӗ тухса калама тумарӑм, 
йӳҫӗ ыйту панӑшӑн та пӑшӑрхантӑм. Ҫынна (кирек кам пултӑр) хур тунине курма 
пултараймастӑп , чун темӗн пек тарӑхнӑ пулин те садист пулма пултараймасть 
иккен". (Кун кӗнеки, мартӑн 23-мӗшӗ,1957) . 

Миттан я ш чухнехи хастарлӑхӗ пӗтнӗ тесе калама май ҫук. Вӑл пурнӑҫа тар-
ӑнрах хаклама вӗренсе ҫитнӗ-ши? Аса илӗр-ха унӑн 1935 ҫулта чӗлхе ыйтӑвӗ-
семпе тухса каланине е 1937 ҫулта писательсен пухӑвӗнче каланӑ шӑлламас 
сӑмахне - унта вӑл Аркадий Золотова, Иван Кузнецова, Ефрем Чернова тата 
ыттисене мёнле ласкать! "Я знаю, что меня и по сей день некоторые товарищи 
обвиняют в национализме только потому, что я много говорю по этому вопросу. 
Вопрос этот в наших чувашских условиях как следует (во всех деталях) не раз
решен, о нем говорят с опаской, не членораздельно, как бы не обвинили, дес
кать, в местном национализме и т. д . Я критикую вас, товарищи, замешанные в 
это дело и вольно и невольно, в том , что вы забываете самые сокровенные 
мечты нашего освобожденного народа, о лучшем будущем, что вы не верите в 
то, что наш, одаренный народ наравне с другими народами придет и должен 
прийти в коммунистический строй - где будет общий язык и общая культура -
со своей богатейшей культурой и внесет ее в сокровищницу мира..." (Ҫырни-
сен пуххи, 2 т, 2004, 470 ен). 

Ку ыйтусемпе шухӑшламалли темен чухлех. Митта Ваҫлейӗ ун чухне Ю м а н , 
Рзай, Золотов пирки тиркесе каланисем тӳрре тухмарӗҫ. 

Паллах, 1937 ҫул унӑн ӑс-тӑнне хытах хускатнӑ. Хӑранипе икӗпитленнӗ-ши 
Митта, капланнӑ тарӑхӑвне чараймасӑр Ялавинланнӑ-ши е чееленсе тӑвӑлтан 
пӑрӑнса юлас тенӗ? 

"Иртнӗ кунӑн ҫути ҫук тенӗ чӑвашсем. Манӑҫа тивӗҫлисене э п ӗ Енисей авӑ -
рӗсене ярса хӑвартӑм. Унашкал парнесене санӑн Печору та тиркесе т ӑ м ӗ 
тесе шанатӑп" (Ҫырусем. Митта - Кузнецова, 1955, ҫӗртме 6. 2 том, 320 ен) . 

Харкашусем усӑсӑр иккенне 17 ҫул ирӗксӗрте п у л н ӑ Митта лайӑх ӑнкарса 
илнӗ, ҫавӑнпа вӑл кайран ӗмӗр вӗҫленичченех ҫыравҫӑсене пӗр-пӗрне иртнишӗн 
каҫарма т и м л е н ӗ : "Ҫук с ӑ м а х ш ӑ н , кирлӗ м а р ш ӑ н А н писер пӗр-пӗринчен" . 
("Салам курки", 1956). Анчах ҫакӑ ӑна ырӑпа тӗрӗслӗхшӗн кӗрешме 
чӑрмантарман. 

"Икӗ кун "Хыпарпа" лартӑм. Тӗлӗнмелле статьясем пур. Уйрӑмах мана пӗр 
кӗлӗ кӑмӑла кайрӗ: 

Эй, ман пурнӑҫа тытса таракан Патша Турӑ , мана юлхав шухӑша кӗресрен, 
шанчӑк ҫухатасран, пуҫа асла хывасран , кирлӗ мара калаҫасран чарса тӑр. . . 
Таса ш у х ӑ ш , йӑвашлӑх , тӳсӗмлӗх , ҫынна юратса пурӑнас кӑмӑл пар... (Хыпар, 
12 \, 1906). Шаккур, Калюков (Агаковпа Эсхель - В. Ст.) пек кашкӑр чунлӑ ҫынсене 
сакӑ кӗлле эпӗ ир те, каҫ та калаттарӑттӑм. Чӗлхе вӑйӗ мӗнле, сӑмахсем! Ӑнлану-
сем! Ак ӑҫта вӑл поэзи те, философи те! Type пурри-ҫуккине пӑхмасӑрах ҫак кӗлӗ 
сӑмахӗсем ӗмӗр пурӑнмалла. Турӑ тени вӑл - этем ӑсӗ, ырӑ кӑмӑлӗ, пур енчен те 
ҫитӗнсе ҫитнӗ этем хӑй! Турӑ - идеаллӑ этем. Идеаллӑ этем ҫук, анчах идеал-турӑ 
пулмалла, этем ялан хӑй хӗнлӗ ҫулӗ ҫинче ҫав идеал патне туртӑнмалла, лайӑх-
ланса, ырӑланса пымалла..." (Кун кӗнеки, майӑн 18-мӗшӗ, 1957). 

"Сӑпайлӑх - чӑвашӑн илемӗ . Вӑл пӗтсен мӗн юлать? Пур-ха. Аптраманлӑх 
пур, ӗҫченлӗх пур т. ыт. те. Пурӑнатпӑр! (Кун кӗнеки, майӑн 21 -мӗшӗ , 1957). 

Йӑвашлӑхпа тӳсӗмлӗхе чӗннине, ӑнланмалла мар сӑлтавпа вирьялсене т а п ӑ -
ннине (ку Ухсай, Урташ тата ыттисен сӑмахӗсенче, Митта ҫырнисенче уҫҫӑнах 
илтӗнетчӗ) йышӑнма кирлӗ мар. Ҫӗр ҫинче пӗр чӗлхепе пӗр культура 
анчах пуласси ҫинчен БСЭ (энциклопеди) ҫырнӑ пулсан килӗшме 
иртерех-ха. Кусем - вӑхӑт хиврелчӗкӗсем. 

Митта пултарулӑхӗн тымарӗ - тарӑнра, халӑх кун-ҫулӗнче. Вӑл хӑй те - чӑваш 
халӑхӗн кӗрешӳри паттӑр ывӑлӗ . Улатӑр тӗрминчен ҫырса янӑ вӑрӑм евитне 
ахальтен мар "Я сын трудового народа!" тесе ят панӑ . Пултарулӑхӗпе пурнӑҫӗ 
Митта Ваҫлейӗ чӑннипе таса чунлӑ чӑваш, ҫӗршыв патриочӗ, халӑх ӑсчахӗ пул-
нине кӑтартаҫҫӗ. 

"Курасси, тен, нумай, пурнасси, тен, сахал. . . " 

(кунҫул кукрашкисем ҫинчен) 
Митта Ваҫлейӗн пултару ӗҫӗ -хӗлӗ виҫӗ тан мар тапхӑра пайланать : "пуҫ-

л а м ӑ ш ӗ " (малтанхи яшлӑх ҫулсем, 1924-1930), "вӑтӑрмӗш ҫулсем" (1930-1937) 
тата юлашки виҫӗ ҫулталӑк , «хуҫӑлнӑ ҫунатсем сыпӑнсан" варкӑшнӑ кӗске вӑхӑт 
(1955-1957). Ытти вун ҫичӗ вӑйпитти ҫул - пуҫил харамне ывӑтнӑ тапхӑр, "Сар-
мантей саманин" инкекӗ. 

Сармантей самани (Сталин С С С Р ертӳҫи пулнӑ ҫулсем) пирки нумай тата 
тӗрлӗрен ҫырнӑ . Ҫав вӑхӑта Чӑваш ҫӗршывӗнчи культура анинче пулса иртнӗ 
ӗҫсем урлӑ тинкерсе илӗпӗр. 

Чӑваш халӑхне тӑван пек картса хакланӑ В.И.Ленин - тӗнчери пролетарисен 
ертӳҫи - Чӑваш ҫӗршывне А т ӑ л тӑрӑхӗнчи вак халӑхсем хушшинче пӗрре те 
кайри картра хӑварас темен: Ирӗклӗ Республика туса парса, хӑй ҫуралса ӳснӗ 
Чӗмпӗре чӑвашсен шӗкӗр хулине ҫавӑрма сӗннӗ . 

Ҫак пысӑк чыса тӳрех ӑнланма чӑваш ертӳҫисен тӑн ҫитмен. Кайран чухласа 
илнӗ, анчах А с л ӑ Чӑвашстан тума кая ю л н ӑ : Сталин чавси ҫывӑх та - ҫыртма 
ҫук ! 

20 -мӗш ҫулсенче Ленин парнеленӗ наци ирӗкӗпе ҫунатланнӑ чӑваш интелли-
генцийӗ парка калча пек ҫӗкленнӗ . Социализм ҫӗршывӗн хуҫалӑхри ӳсӗмӗсем 
ҫыравҫӑсене, ӑс-пурлӑх ӗҫлевҫисене истори, чӗлхе, литература, ӳнер хирӗсен-
че те халӑх сӑн-сӑпачӗллӗ ҫӗнӗ пулӑх ӳстерме хистенӗ . 

Чӗмпӗрти чӑваш шкулӗнче вӗренекен Митта чӑваш чӗлхипе литературишӗн , 
чӑваш историйӗшӗн ҫамрӑкла хӗрӳлӗхпе кӗрешме пикенет. Мӗн пулса тухать 
унӑн? Ваҫанккана (Шаланкӑна) халалланӑ "Сӗрӗмре" (1927) поэмишӗн ярса илеҫҫӗ 
те, ун чухнехи пролеткульт виҫипе чӑнласа сӗрӗме пӗтӗрсе чикеҫҫӗ! Тӗрӗсси-
пе, ҫав 7 ҫавраллӑ ҫыру-сӑвӑра ун чухне чӑвашра пин хут ҫаврӑннӑ шухӑшсем 
кӑна - унта тӗнче уҫни ҫук! Пулхӑр халӑхӗн тымарӗ чӑвашсенче упранать текен 
ш у х ӑ ш ҫ ӗ к л е н т е р с е илнипе , пулхӑр -чӑваш ҫ ы н н и с е м вырӑса тухса пынипе 
пӑшӑрханнӑ лирика сӑпачӗ ялта юлнӑ савнийӗнчен "Эп юрласшӑнччӗ савӑнӑҫ-
л ӑ ҫемӗ . Эп пуласшӑнччӗ паттӑр Сетнер. Ӗмӗт сӳнчӗ, тӑван, сисетне? Чӑн пӗтет-
ши пулхӑр этем?. . " тесе ыйтать те шанчӑк пӗтменнине палӑртса ҫырать: "Пулхӑр 
ҫамрӑкӗ, илт сассӑма, малалла , малалла эс пӑх х а л ӗ ! Пирӗн ҫиҫӗм вӑйсем, 
мӗн , сахал -им , Ҫук -им пирӗн ҫ ӗ н е л н ӗ Сӑмах! " тесе йыхравлать . Тапранать 
пӑтӑрмах. Ку п у ҫ л а м ӑ ш ӗ ҫеҫ-ха! Кӗҫех большевизм идеологӗсем (Кузнецов-
семпе Долговсем) "Пулхӑр теорине" таптаса, нацизм шухӑшӗ патне Митта Гит-
лертан малтан ҫитнӗ тесе Мускавӑн-Шупашкарӑн ҫуйхашма пуҫлаҫҫӗ. "Кузне
цов: М ы критиковали Митта как махрового националиста, докатившегося еще 
до Гитлера до проповеди расовой теории, в частности, выступившего против 
такого, чтобы чувашская кровь не смешалась с какой-нибудь иной. Сейчас он 
разоблачен как троцкистский двурушник" . (Стенограмма заседания Президиу
ма С П С С С Р от 25 апреля 1937г. (ЦГАЛИ, ф .631 , оп.15, ед. хр. 171 , лл.28-51) . 

XX ӗмӗрӗн 30 -мӗш ҫулӗсенче ӑсталӑха алла илнӗ ӑс-пуҫ ҫыннисене, лару-
тӑру ҫине тарҫӑлла мар пӑхма пуҫланӑскерсене, сасартӑках вут-ҫулӑмпа вӗте-
леҫҫӗ! Пуҫиле тискеррӗн тытса ярасси ахӑрса каять. Социализм содержанине 
наци ф о р м и кирлӗ марри мала тухса пырать , вара тӑван ч ӗ л х е ш ӗ н , истори 
т ӗ р ӗ с л ӗ х ӗ ш ӗ н , т ӑ в а н ӳ н е р ш ӗ н т а п а ҫ л а н а к а н с е н е " н а ц и о н а л и з м " мӑйкӑчне 
тӑхӑнтартаҫҫӗ. 

Митта Ваҫлейне 1937 ҫулхи раштавӑн 18-мӗшӗнче Шупашкарти хваттерӗнчен 
(Карл Маркс урамӗнчи Патшалӑх банкне хирӗҫ ҫуртран) ҫӗрле тытса кайнӑ. Ех-
рем хуҫа ҫурчӗ, Улатӑр тӗрми, Чулхула. . . Асаплӑ 10 ҫул иртет. Таврӑнма вӑхӑт. 
Т ӑ в а н хваттере килме ю р а м а с т ь , поэт 1947 ҫулхи р а ш т а в р а ҫ у р а л н ӑ ялне 

таврӑнать, бухгалтерта, учительте ӗҫлет. 1949 ҫулхи ака уйӑхӗнче Шупашкара 
кил-йышне курма килсен Миттана тепӗр хут тытса пӑркӑчлаҫҫӗ, Красноярск край-
ӗнчи Мӑн Мурта совхозне, Таловка ялне ӑсатаҫҫӗ. Унтан 1954 ҫулхи юпа уйӑхӗ-
нче таврӑнать. "Вунӑ ҫул лашманта , пилӗк ҫул чалтунра ҫӳрерӗм, чӑвашаллах 
чун туртать". (А. Талвир патне ҫырнинчен) . 

«Пар чӑнлӑх, савӑнӑҫ, илем. 
Пар ирӗк - ҫутӑрах ҫунма!» 

(Митта пултарулӑхӗн илемлӗх тӗнчи) 

Пысӑках мар эткерӗнчи таса кӗмӗл пек, хӗртнӗ тимӗр пек янӑракан сӑввисем-
пе Митта Ваҫлейӗ чӑваш поэзине Ҫеҫпӗлле ҫивӗчлӗхӗн тепӗр ҫӳллӗше хӑпарт-
ма, "талантпа ӑса пӗрлештерме" , э тем чунне ҫутатма пултарчӗ. Ку шута э п ӗ 
"Хальхаҫҫӑн ҫырнисене" ("Виҫӗ хӑват", "Пит маттур-ҫке Иванов бульваре" , "Тав 
сана" - пурӗ 9 сӑвӑ) тата "Тайӑр" ярӑма пӗтӗмпех кӗртетӗп. Малтанхисенчен -
"Сиктермерӗн мана кӗленче сӑпкара", " Ҫ ӗ р ш ы в ӑ м , ҫӗршывӑм, мӗн кирлӗ сана" , 
"Ҫамрӑклӑх - чаплӑ ят", "Тӑван чӗлхене" сӑвӑсем витӗмлӗ . 

Вӑл мӗн ҫырни - чӑваш ҫыннин кун-ҫулӗ, ӗҫӗ, ш у х ӑ ш ӗ , ӗмӗчӗ . Иртсе каяйман 
ыратусен сасси. Чӑваш чӗлхи, халӑх шӑпи пирки тахҫан ҫырни халӗ те кивел-
мест вӗт-ха! Мӗн ҫырнӑ - пурнӑҫра пуррине, хӑй витӗр тухнине каланӑ, виҫеллӗ 
те ҫ ы п ӑ ҫ у л л ӑ кӑтартнӑ . Чӗре варринчен тухакан кӑткӑс туйӑма аякри тӑван 
ӑнланмалла систернӗ. Ир тӑрсан та, каҫ выртсан та сӗвӗрӗлмен шухӑша ансат 
ытарлӑх витӗрех тискер тӑшман вӗчӗрхенмелле картса лартнӑ : "Спасибо! Сав-
са ы в ӑ л л а р ӗ М а н а С а р м а н т е й с а м а н и . Ю р л а р - и , к улса у й р ӑ л а р - и ? Т е н , 
ӗмӗрлӗхех, чун савни. . . " (Пуҫ янисен юрри) . Ҫак йӗркесене ӑнланман ҫамрӑксе-
не тӗл пултӑм: «Мӗн тени-ха вӑл Сармантей самани?» - теҫҫӗ. "Ывӑлларӗ " 
сӑмаха та тӑнкарса илеймеҫҫӗ. 

Вӑхӑт иртнӗҫемӗн истори пулӑмӗсем манӑсҫа тухни, вулама юратман ҫынсен 
тавракурӑм пӗчӗкленни тата ытарлӑхпа кулӑш туйӑмӗ ҫукки палӑрать. Ку 
хальлӗн тӗнчере те, чӑвашра та (интернетра та!) сӑвӑлла ахаль каласа 
кайнисене ҫеҫ ӑнланаҫҫӗ. 

Анчах картлӑн-картлӑн каласа кӑтартни литературӑн урӑх ретне, урӑх йышне 
кӗрет. Унта чӑнласа поэзи пит сайра тел пулать. Нумай чухне - ҫук та! 

Митта Ваҫлейӗн лирики - пурнӑҫа юратса мухтакан элтешлех (философипе 
граждан) лирики . Темле йывӑр та хурлӑ чухне те вал этем хастарлӑхне мух-
тать, пурнӑҫа пахалать, ҫирӗпленме чӗнет: "Курасси, тен, нумай, пурнасси, тен , 
сахал, мӗн килет, мӗн пулать - тапаҫлан! " (Чул ҫыран хӗрринче) . 

Ытти нумай тема хушшинче Миттана чун тасалӑхӗн ыйтӑвӗ хытӑ пӑшӑрхан-
тарать. Этем хакне вӑл тӳрӗлӗхпе, сӑваппа, тивлетпе, яваплӑхпа, ҫынлӑхпа ви-
ҫет. Телее нуша витӗр курма пӗлесси, тен , пурнӑҫри пысӑк ҫӗнӗлӗх мар-тӑр, 
анчах та ырлӑх астарӑвӗ-мӑнтӑрӗ витӗр ыттисен асапне ҫӑмӑллатма вӗренесси 
- философла шухӑшлакан ӑслӑ ҫынна ҫеҫ ш ӑ л ҫемми. Митта поэзийӗ йӑлтах 
этем тӳрӗлӗхне, чунлӑхне тӳрре кӑларать. 

У н ӑ н пултарулӑхне шкулта вӗрентме ҫ ӑ м ӑ л . Сӑмах ӑсталӑхӗ, ҫыпӑҫулӑхӗ , 
ваттисен сӑмахӗлле каларӑшсем асра ҫӑмӑл упранаҫҫӗ. Аллитерацисемпе ас-

сонанссем тата! "Ҫӳресе ҫинҫелмен ҫӳрен ут", "Ҫӑлтӑр хушка, ан хашка" , "Хая-
мата янисене ан манӑр" , "Чӑн аслӑ вут а м ӑ ш хӑвачӗ пирте" тенӗ йӗркесем хӑйсем 
кӑна чӑваш чӗлхин авӑрти вӑрттӑнлӑхӗсене шырама кӗртсе яраҫҫӗ. 

Поэт ҫамрӑксемпе пиччӗшӗ пек, а ш ш ӗ пек лӑпкӑн калаҫать, ватӑ ҫын пек ка-
нашсем парать, куҫран пӑхса чӗнсе илет те юнашар тӑрать. Митта хавхаланса е 
пӑшӑрханса калаҫни чӗнӳсемпе ыйтусем нумаййинченех курӑнать. Вӗсем каш
ни сӑвӑра пекех. "Кӑмӑлтан" кӗнекере, тӗслӗхрен, пӗрремӗш сӑввиех чӗнӳрен 
пуҫланать: "Ҫут тӑванлӑхӑм! Пар аллӑна. . . " Унтан : "Ҫӗкленсем, вӑй-хал, ч а ш -
латтар, ҫавам!" , "Ҫамрӑклӑх! Ю р р ӑ м ман ӗ м ӗ р санпа хӗвеллентӗр! " . "Ҫырнисен 
п у х х и н ч и " (1 том) сӑвӑсем те ч ӗ н ӳ л л ӗ : " Ҫ у р а л н ӑ ҫ ӗ р ш ы в , эс ма и л е м л ӗ ? " , 
"Камшӑн ҫуралтӑн, юратнӑ тӑван?", "Инке, паян чаплӑ кун...", "Эй, тантӑш, тантӑш, 
эс-им, эс-им.. . " , "Хаклӑ чӑваш ҫынни - х а м ӑ н тӑван, юрлам халӗ сана юррӑма" , 
"Эх, Константин, пирӗнпеле пулсамччӗ" , "Эй , хӗвелӗмҫӗм, тытам-и , пӑчӑртам-и 
эп сана!" , "Чӑн тӑванӑм, янравлӑн та уҫҫӑн такмаклар-и паян санпала!" , "Брига
дир, кастар хастаррӑн! " , "Чӗрт, аппа, вучахна.. . Ҫак яшка" . 

Шутласа кайсан, сӑввисем калаҫу, чӗнӳ-ыйту мелӗпе тытӑнса пыраҫҫӗ, ан 
чах ҫавна вулакан сиссе те юлаймасть - шухӑшӗпе калаҫӑва кӗрсе каять. 

Э л е м п ӗ л т е р ӗ ш л ӗ ( символла ) с ӑ н а р с е м сӑвӑсенче т ӑ р ш ш и п е х т ӗ р л е н с е 
пыраҫҫӗ. Ытарлӑ шахвӑртусем ҫырусенче нумай - Шаккур, Калюк, Пачура Т и м -
рясов, Кӑткӑ упи, Вӑрӑм Ваҫҫа й ы ш ш и ятсем хӑйне м а й л ӑ сыхлану м е л ӗ те 
пулнах ӗнтӗ. Ытарлӑн ҫавӑрни те усса килнӗ . Сӑвӑ ярӑмне Тайӑр ячӗпе витӗн-
термен пулсан, эрлӗ-хурлӑ сӑвӑсемшӗн Миттана тӗрмене виҫҫӗмӗш хут тыттар-
са ярас текен вӑрӑммисемпе шаккур-тимряссем тупӑнсах тӑнӑ. 

Х а л ӑ х сӑмахлӑхӗнчи ҫул, ҫил, шыв, вут, ҫиҫӗм, урхамах, ялав тата ытти 
сӑнарсем сӑвӑ тӗшшинчех выртаҫҫӗ. "Ялавӑмӑр - ҫулӑм, ялавӑмӑр - вут!" Го
голей вырӑс тройки пекех вӗт Миттан ҫӑварни лашисем: "Лар часрах! Ӑ ш вӑркать, 
ӑ ш ҫунать, кукалет - ҫул ыйтать ҫилҫунат ! Туссан тус лайӑхрах , ҫил-тӑман ! 
Ирӗк, ирӗк, тӑван, мӗн тӑвам!" . "Ҫӑлтӑр хушка, ан хашка сывлӑш ҫавӑрми! " 

Ҫул сӑнарӗ - поэзин те, прозӑн та ӗмӗртен ҫирӗпленнӗ элемӗ . Халь кӑна вӑл 
ҫав тери хаваслӑччӗ , "Тайӑр" ярӑмри ҫул вара - хурлӑхлӑ : "Ман ҫул - ҫӑлтӑр 
витӗр - тап-такӑр, ман кун - куҫҫуль витӗр - уяр" (танлаштарӑр, "Это радость со 
слезами на глазах" тенинчен вирлёрех) . "Каясси ман каллех - вӑрӑм ҫул" , "Инҫе 
ҫулӑм ытла та хӗн-хурлӑ" . 

А т ӑ л сӑнарӗ час-часах тухать. Вӑл тӗрлӗрен : "Пур пирӗн мӑн Атӑл" . "Атӑл , 
А т ӑ л , ҫӗршывӑн илемӗ" . "Шывсен а м ӑ ш ӗ , тинӗс пуҫламӑш". "Ҫулри юлташ пек 
А т ӑ л сӗм ҫӗрле". "Куҫӑмсем - алчӑранӑ Шур А т ӑ л , куҫӑмсем - сапаланчӑк Пӑла". 
"Ахӑрать, кӑтӑрать тинӗс шывӗ , темӗнпе тытӑҫать пӗрмаях". 

Сӑвӑсенчи сӑнарсем чӑваш х а л ӑ х ӗ н чи л а й ӑ х енӗсене кӑтартаҫҫӗ . Тӑван 
ҫ ӗ р ш ы в а , халӑха , ял -йыша, ирӗкпе чыса юратни , ӗҫе, тӑванлӑха сума суни, 
ҫынлӑхпа сӑпайлӑх, чӑтӑмлӑхпа аптраманлӑх, ҫирӗп ӑспа ҫутӑ кӑмӑл, ӗҫченлӗхпе 
управлӑхлӑх - йӑлтах пит ҫирӗппӗн ӳкерӗнсе юлнӑ Митта йӗркисенче. 

Ӗмӗр иртет, кун юлать 
Ҫуралсан пӗр ӗмӗр, вилсен ҫур ӗмӗр иртсен тин Митта Ваҫлейӗн кун-ҫулӗпе 

пултарулӑхӗ х а л ӑ х умне туллиреххӗн тухрӗ . Пӗтӗмпех мар-ха. Поэт ҫинчен 
ҫырнӑ пӗлтерӗшлӗ статьясемпе тӗпчевсем йышлӑ , вӗсенчен ытларахӑшне "Ҫыр-
нисен пуххин" 2 -мӗш томӗнче (2005) кӑтартса хӑварнӑ . Ӗнтӗ ҫавсен уйрӑм пух-
чи кирлӗ. Кӗнекесенче халиччен тухнисенчен ҫаксене уйрӑммӑн палӑртӑпӑр. 
Емельян Захаров-Маденӑн 6-7-мӗш классем валли "Митта Ваҫлейӗ" тӗпчевӗ 
(1934), Александр Алкан "Кӑмӑлӑмпа ш у х ӑ ш ӑ м " кӗнекери умсӑмахӗ (1959), Ген
надий Хлебниковӑн "Зрелость поэта-гражданина" статйи (1968), Атнер Хусан-
кайӑн "Молодой коммунист" хаҫатра тата "Ҫак юрра эп ахаль мар ю р л а р ӑ м " 
кӗнекере тухнӑ тӗрленчӗкӗ (1990), Георгий Федоровен 11-мӗш класс вӗренкӗчне 
кӗртнӗ "Митта Ваҫлейӗ" тӗпчевӗ (2003) пӗлтерӗшӗсене ҫухатман. 

Геннадий Ю м а р т пухса кӑларнӑ "Митта Ваҫлейӗ : пурнӑҫӗпе пултарулӑхӗ" 
(1974) пухчӑ пуян. Унта поэт тӑванӗсем аса илнисене, Петӗр Хусанкай, Илпек 
Микулайӗ , Алексей Талвир , Александр Артемьев , Василий Давыдов-Анатри , 
Геннадий Айхи , Геннадий Пласкин тата ытти паллӑ ҫынсем ҫырнисене кӗртнӗ. 
Паха статьясемпе аса илӳсем. Вӗсем Митта Ваҫлейӗн сӑнарне туллин ӑнлан-
ма пулӑшаҫҫӗ. 

Пӑлаҫи паттӑрне халалланӑ сӑвӑсемпе поэмӑсем хушшинче Петӗр Хусан 
кай, Геннадий Айхи , Геннадий Юмарт, Кави Латып, Хасан Туфан сӑввисемпе 
Николай Исмуков поэмине ырӑпа палӑртӑпӑр. Халалсемпе хӑйне халаллани-
сем тепӗр кӗнекелӗх. 

Поэт ячӗ тута ҫинчех тӑрать. Митта я ч ӗ л л ӗ преми лауреачӗсем ҫулсеренех 
йышланса пыраҫҫӗ . Геннадий А й х и , Борис Чиндыков , В л а д и м и р Степанов , 
Станислав Сатур, Палтай Микуҫӗ, Надежда Кириллова, Сарри М и ш ш и , Вла
д и м и р Карсаков - ҫыравҫӑсем , артистсем , ӳнерҫӗсем , тӗпчевҫӗсем. . . Илле 
Иванов журналист пуҫарнипе Патӑрьел райкомолӗ йӗркеленӗ чыслӑ преми рес
публика урлӑ та каҫрӗ ӗнтӗ. Ӑна Пушкӑртстанри Анатолий Яковлев, Швецири 
Анника Бекстрем тата ыттисем илме тивӗҫ пулчӗҫ. 

* * * 
... Ҫуралса та выляса ӳснӗ А с л ӑ Арапуҫӗнче, 49 ҫулта куҫне хупнӑ поэтӑн 

масар палӑкӗ ҫинче Митта Ваҫлейӗ хӑй ҫырнӑ эпитафи пур: 
Антив хисеп те, чью та ан курам. 
Пин юррӑмран пӗри кӑна юлайтӑр, 
Ӑна тӑван ыр кӑмӑлпа юрлатӑр -
Вара ман канлӗ пулӗччӗ тӑпрам. 

Нумай ҫынна аса килӗҫ ҫак йӗркесем. Нумай-нумай ҫын каллех калатӑр 
"Кӗрхи илем" сӑвӑ йӗркисене: 

Кун-ҫулӗ кӑлӑх пулмассассӑн 
Вилсен те пурӑнать поэт. 


